
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын канмусянь социальнӧй отсӧг сетӧм йылысь» 
Коми Республикаса Оланпас збыльмӧдан мераяс йылысь» 
Коми Республикаса Веськӧдлан котырлӧн 2004 во ӧшым тӧлысь 
31 лунся 281 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧ (водзӧ – Шуӧм) вежсьӧмъяс содтӧд серти. 
2. Сьӧм мынтӧм мында, мыйта колӧ сетны пенсионеръяслы 2019 вося тӧвшӧр тӧлысь 1 лунсянь, мый арталӧма Пенсия дорӧ дінмуса социальнӧй содтӧд сьӧмла шыӧдчан правилӧяслӧн, сійӧс урчитан, мынтан да сылысь мында выльысь видлалан пӧрадоклӧн 25 пунктса коймӧд абзац серти, мый вынсьӧдӧма Шуӧмӧн (10 №-а содтӧд), мыйта Коми Республикаса канму сьӧмкуд учреждениеяс — олысьясӧс социальнӧя оръян юкӧнын канму услугаяс сетан шӧринъяс мынтӧны 2019 вося сора тӧлысь 1 лунсянь. 
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти да паськалӧ 2019 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс Медводдза вежысьлысь – 
Коми Республикаса Юралысьлӧн 
Администрацияӧн Юрнуӧдысьлысь 
кывкутана могъяс олӧмӧ пӧртысь                                                         М. Порядин
Сыктывкар
2019 вося лӧддза-номъя тӧлысь 4 лун
276 №
Коми Республикаса Веськӧдлан котырлӧн
2019 во лӧддза-номъя тӧлысь 4 лунся 276 №-а шуӧм дорӧ
СОДТӦД
«Коми Республикаын канмусянь социальнӧй отсӧг сетӧм йылысь» 
Коми Республикаса Оланпас збыльмӧдан мераяс йылысь» 
Коми Республикаса Веськӧдлан котырлӧн 
2004 во ӧшым тӧлысь 31 лунся 281 №-а шуӧмӧ пыртӧм 
ВЕЖСЬӦМЪЯС
«Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмын:
Пенсия дорӧ дінмуса социальнӧй содтӧд сьӧмла шыӧдчан правилӧясын, сійӧс урчитан, мынтан да сылысь мында выльысь видлалан пӧрадокын, мый вынсьӧдӧма шуӧмӧн (10 №-а содтӧд), (водзӧ – Правилӧяс):
1) 5 пунктын:
9 пунктулын «общеобразовательнӧй организацияясын велӧдчысьясӧн» кывъяс кольны «общеобразовательнӧй организацияясын велӧдчысьясӧн» кывъясӧн;
10 пунктув киритны;
2) 25 пункт гижны тадзи:
«25. Пенсия дорӧ дінмуса социальнӧй содтӧд сьӧмсӧ индӧны сэтшӧм мындаын, медым пенсионерӧс материальнӧя могмӧдан индӧм ӧтувъя мындаыс тайӧ содтӧд сьӧмсӧ тӧд вылӧ босьтӧмӧн лоис пенсионерлӧн овны судзсяна сьӧм ыдждаын, мыйта индӧма Коми Республикаын. 
Пенсия дорӧ дінмуса социальнӧй содтӧд сьӧм мындасӧ сійӧс индігӧн урчитӧны кыдзи пенсионерлӧн овны судзсяна сьӧм ыджда костын, мыйта индӧма «Коми Республикаын пенсионерлысь овны судзсяна сьӧм ыджда вынсьӧдӧм йылысь» 2014 во кӧч тӧлысь 26 лунся 115-РЗ №-а Коми Республикаса Оланпаслӧн 1 статья серти, да пенсионерлы индӧм сьӧм мынтӧмъяс костын коляссӧ, мый лыддьӧдлӧма тайӧ Правилӧяслӧн 5 пунктын. 
Сыкӧд йитӧдын, мый ӧнія воын тайӧ Правилӧяслӧн 5 пунктса 1 да 6 пунктувъясын индӧм сьӧм мынтӧмъяс мындасӧ индексируйтӧма (стӧчмӧдӧма), пенсия дорӧ дінмуса социальнӧй содтӧд сьӧм мындасӧ индігӧн пенсионерӧс материальнӧя могмӧдан ӧтувъя мында рӧштшӧтӧ пыртӧны индӧм мынтӧм мындаяссӧ ӧнія воын индексируйтӧмсӧ (стӧчмӧдӧмсӧ) тӧд вылӧ босьттӧг. 
Сы вӧсна, мый ӧнія вося тӧвшӧр тӧлысь 1 лунсянь вежисны пенсионерлысь овны судзсяна сьӧм ыдждасӧ, мыйта индӧма Коми Республикаын, пенсия дорӧ дінмуса социальнӧй содтӧд сьӧм индігӧн пенсионерӧс материальнӧя могмӧдан ӧтувъя мында рӧштшӧтӧ пыртӧны тайӧ Правилӧяслӧн 5 пунктса 1 да 6 пунктувъясын индӧм сьӧм мынтӧм мындаяссӧ найӧс водза воын индексируйтӧмсӧ (стӧчмӧдӧмсӧ) тӧд вылӧ босьтӧмӧн. 
Ӧнія вося тӧвшӧр тӧлысь 1 лунсянь кадколастӧ тайӧ Правилӧяслӧн 5 пунктса 1 да 6 пунктувъясын индӧм сьӧм мынтӧмъяс индексируйтӧм (стӧчмӧдӧм) ӧнія воын нуӧдан тӧлысьӧдз пенсионерлы мынтӧны сьӧм, мыйта лӧсялӧ воддза воын индӧм сьӧм мынтӧмъяссӧ индексируйтӧм (стӧчмӧдӧм) мындалы.»;
3) 28 пунктса мӧд абзацын « кадпасӧдз» кыв кольны «кадпасӧдз» кывйӧн;
4) 43 пунктын;
2 пунктулын «(индексируйтӧм)» кыв киритны;
содтыны татшӧм сюрӧса нёльӧд абзац: 
«Сы вӧсна, мый тайӧ Правилӧяслӧн 5 пунктса 1 да 6 пунктувъясын лыддьӧдлӧм мынтӧм мындаяссӧ индексируйтӧны (стӧчмӧдӧны), пенсия дорӧ дінмуса социальнӧй содтӧд сьӧмсӧ выльысь оз видлавны.»;
5) 44 пункт гижны тадзи:
«44. Канму услугаяс сетан шӧрин тайӧ Правилӧяслӧн 5 пунктса 1, 2, 5, 6 пунктувъясын индӧм сьӧм мынтӧм мындаяс вежӧм йылысь (индексируйтӧм (стӧчмӧдӧм) кыдзи) КР-ын РПФЮ-ысь тӧдмӧгъяс урчитӧм пӧрадокын воан лунсянь 5 уджалан лун чӧжӧн примитӧ пенсия дорӧ дінмуса социальнӧй содтӧд сьӧм мында выльысь видлалӧм йылысь помшуӧм. 
 Тайӧ Правилӧяслӧн 5 пунктса 3, 4, 7 – 14 пунктувъясын индӧм сьӧм мынтӧм мындаяссӧ вежӧм дырйи, мый вӧсна содӧ либӧ чинӧ пенсия дорӧ дінмуса социальнӧй содтӧд сьӧм мындаыс (индексируйтӧм (стӧчмӧдӧм) кыдзи), канму услугаяс сетан шӧрин выльысь видлалӧ дінмуса социальнӧй содтӧд сьӧм мындасӧ автоматизируйтӧмӧн пенсионерлысь заявление да документъяс кортӧг.»;
6) Правилӧяс дорӧ содтӧдлӧн «Заявление» юкӧдса витӧд абзацын «(индексируйтӧм)» кыв киритны.

